
l-kittieb Malti jeħtieġlu jitfa' ħarstu l-ewwel fuq il-qarrej imġarrab mill
ħajja u s-snin; ifittex joħloq arti li tħabbat l-imħuħ u tmiss il-qlub tal
kbar mis-snin u mit-tiġrib; irid joħloq rabta bejnu, ħsibijietu, fehmietu, 
t\\'emminu wil-ħajja li jgħix fiha hu u l-qarrej. Hi l-ħajja ta' madwaru li 
jista' jifhem mill-qrib u din imissu jgħarbel u minnha jiġbed il-Iehma għal 
kitbietu. Minnha jrid: jekk jaħrab minnha, jinqered. 

Meta l-kittieb ifittex il-qarrej billi jaqsam miegħu l-problemi tal-ħajja, 
kif jifhimhom hu, tistenna li bejniethom tinħoloq għaqda ġdida, aktar qaw
wija minn dik li jrawwem ir-rumanzier storiku meta jikteb ġrajja li taqdi 
l-qarrej aktar għall-passatemp. Meta l-kittieb jidħol fil-ħajja tal-qarrej, 
dan jibda ma jgħaddix mingħajru, u minn jeddu jitħajjarjaqra x'għandu xi 
jgħid il-kittieb, kemm jekk jaqbel, kemm jekk ma jaqbilx miegħu. Biex il
kittieb jirnexxilu jidħol bla tfixkil f' dar il-qarrej jeħtieġlu j aq sam miegħu 
l-ħajja li qegħdin iġarrbu flimkien. Meta flimkien jaqsmu l-ħajja li ġġarrab
horn, tinholoq dik ir-rabta meħtieġa biex wieħed iwieżen 'il-ieħor. Il
kittieb irid minn qaddisu ma' min jiftaħ qalbu, u l-qarrej iEttex il-wens 
fil-kitba li jqegħedlu quddiemu l-kittieb. Il-kittieb u l-qarrej Malti jeħti
ġilhom joqorbu aktar lejn xulxin. Meta dan iseħħ, il-letteratura Maltija 
tistagħna aktar milli stagħniet. 

Jannar 1965. 

14. vii.1970 

BARRA L-ĠNIEN TA' EDEN 

Rajthom il-fqar? 
x' diqa ta' qalb! 
Dawn mnejn inqalgtJU? 
Kif huma fqar!? 

Rajthom il-għonja? 
Xi swied ta' qalb! 
Dawn mnejn inqalgħu? 
Kif huma għonja!? 

